
NAN INIVÈSITE BUFFALO, SENATÈ GILLIBRAND & GOUVÈNÈ ADJWEN HOCHUL 
RANKONTRE AVÈK ETIDYAN YO EPI DIRIJE EFÓ ÓGANIZASYON POU KONBAT 

VYOLANS SEKSYÈL SOU KANPIS KOLÈJ YO 
 

Gillibrand Re-entwodui vèsyon lwa pou ranfòse Sekirite ak responsabilite nan 
Kanpis yo epi ajoute patisipasyon viktim yo, Etidyan, Kolèj ak Inivèsite, Lapolis 

ak Defansè yo 
 

Nan 2013 yo te rapòte 388 Ofans seksyèl fòse nan kanpis yo toupatou nan Eta 
New York daprè done ki soti nan Depatman Edikasyon Etazini 

 
Nan yon reyinyon tab wonn nan Inivèsite nan Buffalo, Senator Ameriken Kirsten 
Gillibrand ak Gouvènè Adjwen Kathy Hochul te rejwenn etidyan ak otorite yo nan 
Inivèsite nan Buffalo ak lòt kolèj yo nan zòn Lwès New York, ansanm avèk viktim, 
defansè, ak lapolis e yo te diskite sou efò enpòtan pou konbat vyolans seksyèl sou 
kanpis kolèj yo. Daprè done ki soti nan Depatman Edikasyon Etazini, kanpis kolèj yo 
nan New York te rapòte 388 ofans seksyèl fòse ak plis pase 5,000 ofans nan tout peyi a 
nan 2013. 
 
Semèn pase Gillibrand te re-entwodui yon vèsyon ranfòse nan pwojè lwa bipatizan Lwa 
sou Sekirite ak Responsabilite sou Kanpis (S.590) apre li te fin resevwa patisipasyon 
viktim, etidyan, kolèj ak inivèsite, lapolis ak defansè yo. Lejislasyon Gillibrand lan ta 
chanje rekonpans aktyèl yon sistèm ki pa travay pou bay responsabilite reyèl ak 
transparans ki soti nan enstitisyon edikasyon siperyè yo. Lejislasyon an ta 
pwofesyonalize repons pou epi rapòte agresyon seksyèl sou kanpis yo pou pi byen 
pwoteje ak abilite viktim vyolans seksyèl sou kanpis yo, pandan lap pwoteje tou dwa 
etidyan ki akize yo. 
 
Lejislasyon an ta garanti refòm prensipal sou kijan kolèj ak inivèsite yo ap adrese epi 
rapòte ensidan agresyon seksyèl ki rive sou kanpis yo. Li entegre kòmantè ki soti bò 
kote entèvenan kle yo pou ranfòse kijan yo fè sondaj etidyan yo ak ranfòse nouvo 
standa fòmasyon ki obligatwa. Dispozisyon an pwoteje alafwa viktim ak etidyan ki akize 
yo. Li pwolonje kantite tan viktim yo gen pou depoze yon plent nan Depatman 
Edikasyon, epi etabli nouvo egzijans notifikasyon pou alafwa viktim ak etidyan ki akize 
yo ki enplike nan pwosesis disiplin kanpis la. 

“Nou tout gen yon responsabilite pou ede konbat kilti agresyon seksyèl ak vyòl sou 
kanpis kolèj yo,” Gouvènè Cuomo te deklare. “Senatè Gillibrand te yon lidè nan batay 
sa nan Washington, e mwen konplimante l pou travay enpòtan li te fè e lap kontinye fè 
sou pwoblèm kritik enpòtan sa a. Nan New York, nap batay pou adopte lwa ki pi sevè 
ak konplè nan peyi a pou konbat agresyon seksyèl sou kanpis kolèj yo. Ase se Ase, e 
ane sa a mwen ankouraje tout Nouyòkè yo pou rantre nan batay nou an pou konbat 
agresyon seksyèl sou kanpis kolèj yo.” 
 
“Pou kounye a, kèk kolèj ak inivèsite plis gen tandans pou mete yon elèv kap triche nan 
egzamen deyò olye ke youn ki komèt agresyon seksyèl,” te deklare Senatè Gillibrand. 
“Nou konnen pwoblèm sa a pwopaje e twò souvan yo bale li anba tapi a. Pwojè lwa 
toulède pati yo se yon nouvo chemen pwogrè pou pwoteje etidyan yo nan chanje 
ankourajman yo epi kenbe lekòl yo responsab. Mwen rekonesan anvè viktim ak defansè 
yo kote travay yo te enspire lwa sa. Travay nou pa fini, e kounye a nou bezwen pou 
travay ansanm pou lonje dwèt sou pwoblèm sa a, soulve sansibilizasyon, epi òganize 
pou fè pwojè lwa sa pase kidonk nou ka fè kolèj nou yo vin pi ansekirite ak pi 
transparan.” 
 
“Agresyon seksyèl twò frekan sou kanpis kolèj yo, se poutèt sa isit la nan New York nou 
te di “Ase se Ase “ e nou angaje pou n fè yon bagay sou sa,” te deklare Gouvènè 
Adjwen Hochul. “Kounye a se moman detèminan nou pou asire ke chak kolèj ak 
inivèsite -- alafwa piblik ak prive -- konfòme avèk menm seri estanda kidonk viktim yo 
ap gen konfyans pou yo ale delavan san yo pa pè reprezay. Ansam avèk lidèchip 
Senatè Gillibrand nan Washington ak aksyon a domisil Gouvènè Cuomo, nou pare pou 
pote yon chanjman fondamantal nan yon sistèm ki bezwen yon refòm ijan.” 
 
“Kòm SUNY adote yon règleman inifòm sou agresyon seksyèl nan tout sistèm inivèsite 
a, nou santi fòtman ke pa nou an kapab yon egzanp pou peyi a, e mwen felisite Senatè 
Gillibrand pou lidèchip kontinyèl li sou pwoblèm sa nan Washington,” te deklare 
Chanselye Inivèsite Eta New York Nancy L. Zimpher. “Pwojè lwa Senatè a reprezante 
yon etap pwogrè enpòtan kòm nou vize pou asire yon anviwonman ansèyman ki 
ansekirite sou kanpis kolèj yo nan peyi a.” 
 
“Pandan anpil ane, Inivèsite nan Buffalo te gen pwogram sansibilizasyon ak 
prevansyon, règleman ak pratik ki anplas pou fè fas avèk rapò sou asèlman ak vyolans 
seksyèl, e nou te ajiste yo pandan letan pou rann yo pi efikas epi asire ke yo konfòm 
avèk nouvo lwa yo, règleman ak direksyon ajans lan,” te deklare Sharon Nolan-Weiss, 
direktè Biwo Ekite UB, ak Kowòdonatè Tit IX Divèsite ak Enklizyon. “Nou ka toujou fè 
plis. Prevansyon agresyon seksyèl dwe responsabilite tout moun.” 
 
“Nan non tou elèv UB yo nou akeyi dyalòg Senatè Gillibrand sou kanpis nou yo, e nou 
remèsye l pou lidèchip li sou pwoblèm enpòtan sa a agresyon seksyèl,” te deklare 
Minahil Khan, Reprezantan Etidyan nan Inivèsite nan Konsèy Buffalo. “Lejislasyon 
Senatè a ta asire ke inivèsite yo kenbe koupab yo responsab, e mwen apresye vwa 
pwisan li te prete etidyan yo toupatou nan peyi a.” 

“Pandan twò lontan viktim agresyon seksyèl ak abi patnè entim te rete soufri dèyè pòt 
fèmen; twomatize, terifye, wont, lave sèvo yo pou fè yo kwè ke se fòt yo epi paralize yo 
pou yo pa avanse pi devan konvenk yo ke okenn moun pa pral kwè yo oswa ede yo,” te 
deklare Mary Murphy, Direktè Egzekitif Sant Family Justice nan Buffalo. “Lidèchip 
Senatè. Gillibrand vize pou briye yon limyè sou pwoblèm sa a epi ede viktim yo atravè 
lejislasyon sa enpòtan nan mete fen nan fleyo sa sou sosyete nou an epi kenbe agresè, 
ansanm avèk sila yo kap pwoteje yo, responsab pou aksyon yo.” 
 
“Mwen kontan dèske mwen patisipe nan diskisyon sou agresyon seksyèl e map travay 
nan direksyon pou m amelyore sistèm enfòmasyon ak rapò sou kanpis yo nan zòn nou 
an,” te deklare Cherif Konte Erie Timothy B. Howard. “Biwo mwen an konsakre anpil 
resous ak pèsonèl pou prevni ak envestige krim ki gen karaktè seksyèl. Tab wonn sa se 
yon lòt opòtinite pou ranfòse mesaj nou ke nou pap tolere agresyon seksyèl.” 
 
Pwovizyon enpòtan nan lejislasyon an gen ladan: 

• Etabli Nouvo sèvis sipò a resous nan kanpis pou etidyan viktim yo: Kolèj 
ak inivèsite yo pral gen obligasyon pou deziyen Konseye konfidansyèl pou ede 
viktim asèlman seksyèl yo, vyolans domestik, vyolans nan frekantasyon, 
agresyon seksyèl ak asèlman kriminèl. Konseye Konfidansyèl yo pral kowòdone 
sèvis sipò ak akomodasyon pou viktim yo, bay enfòmasyon sou opsyon pou pote 
rapò, ak bay oryantasyon oswa asistans — sou demann viktim lan — nan rapòte 
krim yo bay otorite kanpis yo ak/oswa lapolis lokal. Yo pa pral kite lekòl yo 
sanksyone etidyan yo ankò ki pote rapò sou vyolans seksyèl men ki revele 
kondwit yon etidyan ki pa vyolan nan bòn fwa, tankou minè kap bwè alkòl. 
 
• Mande yon Pwosesis Disiplin San Patipri nan kanpis yo: Tout lekòl yo 
kounye a gen obligasyon pou sèvi avèk yon pwosesis inifòm pou pwosedi disiplin 
etidyan e yo ka pa kite depatman espò oswa lòt sou-gwoup yo jere plent yo. 
Lekòl yo dwe bay kounye a notifikasyon alekri sou akize a ansanm avèk viktim 
nan sou nenpòt desizyon pou ale delavan avèk yon pwosedi disiplinè nan lespas 
24 èdtan sou desizyon sa. Avi a dwe gen ladan detay plent lan, yon rezime sou 
pwosedi disiplin lan ak dwa garanti pwoteksyon ki disponib pou toulède pati yo. 
 
• Asire Fòmasyon Minimòm Estanda pou Pèsonèl ki sou Kanpis la: 
Lejislasyon an asire ke chak nan Konseye Konfidansyèl yo a sila yo ki responsab 
pou envestige ak patisipe nan pwosedi disiplinè yo pral resevwa fòmasyon espesyal 
kidonk yo gen yon bon konesans sou nati krim sa yo ak konsekans yo sou viktim yo. 
 
• Kreye Nouvo Egzijans Transparans: Pou premye fwa, etidyan yo nan chak 
inivèsite nan Etazini pral pran sondaj sou eksperyans yo avèk vyolans seksyèl 
nan fason pou n genyen yon imaj egzat sou pwoblèm sa a. Nouvo sondaj de fwa 
pa ane sa a pral ofisyèl ak anonim, e rezilta yo pral pibliye sou entènèt kidonk 
paran ak elèv lekòl segondè yo ka fè yon chwa enfòme lè yap konpare inivèsite 
yo. Depatman Edikasyon an pral gen obligasyon tou pou l pibliye non tout lekòl 
yo ki gen ankèt ankou, rezolisyon final, ak antant rezolisyon volontè ki gen rapò a 
Tit IX konsènan vyolans seksyèl. 

• Responsabilite Kanpis ak Kowòdinasyon avèk Lapolis: Lejislasyon sa a 
pral egzije pou kolèj ak inivèsite yo konkli pwotokòl antant avèk chak ajans 
lapolis lokal ki gen jiridiksyon pou prezante nan yon kanpis kòm premye sekouris 
pou klèman delimite responsabilite yo epi pataje enfòmasyon kidonk lè yon krim 
fèt, toulède otorite kanpis ak otorite lokal yo ka konsantre sou rezoud krim lan 
olye yap fè deba sou jiridiksyon. 
 
• Ranfòse Penalite Tit IX yo ak penalite ki pi sevè pou vyolasyon Lwa Clery: 
Lekòl yo ki pa konfòme avèk sèten egzijans ki nan pwojè lwa ka fè fas a yon 
penalite jiska 1 pousan nan bidjè fonksyonman enstitisyon an. Anvansa, sèl 
penalite ki te admèt se te pèt èd federal etidyan ki se pa yon bagay pratik e li pat 
janm fèt. Pwojè lwa sa a ogmante penalite pou vyolasyon Lwa Clery a jiska 
$150,000 pou chak vyolasyon apati penalite aktyèl $35,000. Penalite finansye ke 
yo kolekte nan inivèsite yo ki an vyolasyon pral re-distribye a kanpis yo atravè 
nouvo pwogram sibvansyon konpetitif, ki jere pa Sekretè Edikasyon an, pou sa 
kolèj ak inivèsite yo ka aplike nan bi pou chèche pi bon pratik pou prevni ak 
reponn a asèlman seksyèl, agresyon seksyèl, vyolans domestik, vyolans nan 
frekantasyon ak asèlman sou kanpis kolèj yo epi pataje rechèch sa yo avèk 
enstitisyon alye yo ansanm avèk Depatman Edikasyon. 

Daprè Tit IX nan amannman Edikasyon 1972, kolèj ak inivèsite yo gen yon obligasyon 
legal pou bay yon anviwonman ki pa gen diskriminasyon sou baz sèks nan tout 
pwogram ak aktivite edikasyon yo. Asèlman seksyèl, sa ki gen ladan vyolans seksyèl, 
se yon fòm diskriminasyon seksyèl ki entèdi anba Tit IX. 
 
Gillibrand te entwodui lejislasyon bipatizan jedi ansanm avèk Senatè Claire McCaskill 
(D-Mo.), Dean Heller (R-Nev.), Richard Blumenthal (D-Conn.), Chuck Grassley (R-
Iowa), Kelly Ayotte (R-N.H.), Mark Warner (D-Va.), Marco Rubio (R-Fla.), Shelly Moore 
Capito (R-W.Va.) ak Gary Peters (D-MI.). 

